
Unitate litoestratigrafikoak:
Kanbriarreko kuartzoarenitak:
Harea finez osatutako kuartzo areniten geruza dezimetrikoak azaleratzen dira. Hauetaz gain mikrortokonglomeratu monomiktiko ultraegonkor (matrizea? Zementua?)  extraformazional aloktonoak eta tupa (ze mota)aurkitu daitezke. Geruzen tamaina aldakorra da, hauek zentimetrikoak edo dezimetrikoak baitira. Gainera, tupak haustuta daude. Honetaz gain, metamorfismo gradu bat behatu daiteke.
Arroken baitan, gradazio normala eta geruzapen gurutzatuak behatu daitezke. Gainera, arroka gorputzen eskalak sekuentzia positibo bat behatu daiteke. Lodiera(?)orientazioak(?). Unitate honetan tolesak, diaklasak eta failak egokituak izan dira eta kuartzozko zainez bete dira. C-S egiturak agertzen dira azaleramenduan eta geruzak tolestuta daude (alpeen orientazioa?). 

Behe Triasikoko ortokonglomeratuak:
 Behe Triasikoko unitatea ortokonglomeratu monomiktiko ultraegonkor buztintsu extraformazional aloktonoz dago osatua. Pikor tamainari dagokionez, hauen tamaina maximoa 30cm-koa da, hala ere, gehienak zentimetro gutxi batzuetakoak dira (.irudia).
[image: ]

Unitatearen baitan ubideen formak bereizi daitezke, nahiz eta oso argiak ez izan. Ubideetako kuartzozko legarrek gradazio normala erakusten dute eta presio disoluziozko markak edo zuloak dituzte azalean. Nahiz eta konglomeratu bezala izendatu, arroka ez dago oso kontsolidatua, legarrak errez askatzen baitira. Lodiera irregularra da, baina, maximoa(?). Ubideen artean lutita lohitsuak eta kuartzo arenitak azaleratzen dira, zeintzuk geruzapen gurutzatua erakusten duten. Unitatea  goitik eta behetik diskordanteki azaleratzen da.

 Erdi-Goi Triasiko buztinak:
Triasikoko unitatea kolore anitzezko buztinez eta material ebaporitikoz, hala nola, halitaz eta igeltsuz, dago osatuta. Buztinek batez ere kolore gorrixka dute, oxidazio prozesuen ondorioz. Unitatearen baitan, kuartzoarenitak ere ugariak dira inf + behar. Untiate hau, zehatz-mehatz, Ladiniar- Rhaetiar bitartean metatu zen eta ez du konpresio handirik jasan, nahiko askea baitago.


Jurasikoko tupa eta kareharriak: 
Unitate honen ezaugarrietariko bat honen aniztasun litologikoa da, hala ere, arroka hauek bi ezaugarri komun dituzte; alde batetik karbonazkoak izatea eta bestetik jatorria itsastarra izatea.  
Unitatearen oinean karniola masiboak azaleratzen dira. Hau arroka erdi-sedimentario eta erdi-ebaporitikoa da. Arroka zulotsua da, zeintzuk handiak eta angelutsuak diren. Batzuetan bretxifikatuta agertzen da eta beste batzuetan  egitura estromatolitikoak bereiz daitezke. Zuloetan igeltsua ageri da eta maila mikrokospikoan Mg-Ca trukaketak gertatu dira.
Unitatean gora eginez, litologiak aldaketak jasateen ditu. Arrapalaren goialdean, estromatolitoak eta laminazio fisikodun egiturak ageri dira. Baita konboluta xafladurak ere. Arrapalatik beheraka egin ahala energia baxuagoko eremuak daude. Bertan mudstone mikritatsua azaleratzen da, bioklasto eta ooide ugarirekin.
Arrapalatik behera egiten den heinean emari detritikoa gutxituz doa. Rudstone –Grainstone txandakapena eta konboluta-xafladurak tartekatzen dira ooidez osatutako geruza batekin topo egin arte. Barran 2mm baino txikiagoak diren pikor biribilak aurkitzen dira tarteka fosil osoak daudelarik, brakiopodoenak batik bat.
Ooiden geruza igarota tupa-kareharri txandakapenak ikusten dira. Kareharriak mudstone bioturbatuetatik wackstone eta packstone kareharrietara igarotzen da. Amonoideoak eta belemniteak dira ugarienak erregistro fosilean. N050E, 15S norabidea dute geruzek eta txandakapen zikliko bat ematen da. 
Gero eta bioturbazio gehiago ageri dira, fosil edukia urriagoa bada ere.
Unitatean, ondoren, karbonatozko bi unitate azaleratzen dira. Hauek  Bajaciarreko Bafflestonak dira, non belaki anitz eta koral eskleraktinido batzuk agertzen diren. Barne egituratuta daude eta diagenesian belakien silizezko gorputza karbonatozkoa bilakatuta agertzen da. Bi geruza masibo hauek geruza gida bezala erabiliak izan daitezke. 
Ondoren, emari detritiko baten gehipena dela eta, belakiak desagertu. Bertan wackestone edo packstone  hareatsuen eta tupen txandakapena gailentzen da. Azpi-unitate honen fosil edukia urriagoa da, hala ere, bertan brakiopodoak, pektinidoak, osrteidoak eta gastropoak aurkitu daitezke eta pikor siliziklastikoen tamaina handiagoa da.
Unitatearen goiko muga mudstone-tupa txandakapenak ematen du, emari detritikoaren gutxitzearekin batera doana.

Jurasikoko kareharri eta parakonglomeratuak:
Kontaktu higadura bat dago eta legar kontinentalek egiten dute mugak. Mugan legar finak daude eta mugatik urruntzean legarrak loditu egiten dira, karezko legarrak. Konglomeratu hauen amaieran fosilak daude. 
Ubide itxurako konglomeratuak daude gerora, kareharri kalkarenitikoz osatuak.  Horrez gain kontinenteko fosilak daude, esaterako: Ogonioak, karofitoak eta estromatolitoak bereiztu daitezke. Dinosauroen iknitak ere ugariak dira geruzen gainan. 
Kareharri (mudstone) txuri eta tupa lakutarrak baita azaltzen dira. Karofitak eta estromatactis egiturak behatu daitezke. Lodiera aldakorra (maximoa?) Errizolitoak ugariak dira ertzetan.
Parakonglomeratu oligomiktiko petromiktiko karetsu intraformazional eta autokotonoak ageri dira. Uholde lautadak ere badaude non buztinak eta hareharriak azaleratzen diren. Parakonglomeratuen artean kareharriak azaleratzen dira, kareharri zuriak eta ertzetara hareak iristen dira. Oin higakorra erakusten dute. Azpi unitate hau ez da jarraitua, izan ere, eremu batzuetan oso ugaria da eta beste batzuetan honen gabezia dago.

Behe Kretazeoko tupak:
Unitate honetan ugariena den litologia mota tupa da. Oxidazio prozesuen ondorioz, hau gorri kolorekoa da. Honetaz gain, orto- eta parakonglomeratu monomiktiko ultraegonkor (matrizea, zementua?) poligeniko extraformazional aloktonoak azaleratzen dira, klastoetan presio disoluzioaren markak daudelarik. Ortokuartzitak eta hareharriak baita agertzen dira unitate honetan.
Hareharri horien azterketa mikroskopikopikotik informazioa atera daiteke (xafla Wealdar-1). Arrokaren pikor tamaina maximoa 2mm-koa da eta minimoa 0.1mm. Pikorren gehiengoa 0.8mm-ko diametrodunak dira. Hauen morfologiari dagokionez, elipsoidalak dira, borobiltasun ertain-handiarekin. Trama arrokaren %60ri dagokio eta honen kuartzo portzentaia %90-koa da, non %55-a monokristalinoak diren eta %35-a polikristalinoak. Gainera, kuartzo pikorretariko laurdenak uhin itzaltzea dute. Tramaren %10-a litoklastoz dago osatuta, tupaz eta txertaz hain zuzen ere. Ekinodermatuen plaka zati gutxi batzuk behatu daitezke. Beraz, heldutasun mineralogikoa handia da. Matrizeak arrokaren  %40a osatzen du. Hau epimatrizea da, izan ere, kaltzita birkristaltze prozesuak jasaten hasia baita.  Ehundurari dagokionez, hau heldutasun ertainekoa da eta arroka pikorrez eutsia dago.  Jasan duen diagenesia kimikoa da eta porositateari dagokionez, hau ez da odo handia, hala ere, zartadurak ikus daitezke. Beraz, Kuartzo arenita karetsu bat dela esan daiteke.  (ONDOREN INTERPRETAZIOA ETA TRAMAREN ETA MATRIZEAREN JATORRIA JARRI BEHAR DUGU!!)

Goi Albiarreko hareak :
Trinkotasun maila  ezberdineko eta kolore anitzeko hareak azaleratzen dira. Hauek oso hautespen ona dute eta legardun kuartzo arenita ertainak osatzen dituzte. Legarrak borobilduak daude eta ubideak osatzen dituzte. Ubideetako arrokak parakonglomeratu monomiktiko ultraegonkor hareatsu extrafomazional aloktonoak dira. Klastoen tamaina?. Bertan gradazio normala behatu daiteke. Ubideen inguruan xafladura gurutzatuak eta buztinak behatu daitezke. Filosilikatoak, gehien bat muskovita, ugariak dira. Geruzak sedimentarioki bukatzen dira, oin higakorren ondorioz. Unitate mailan, oinean legar kontzentrazioa eta zementazio maila handiagoa da, kuartzo arenitak urriagoak izanik. Unitatearen gaina,  Zenomaniar-Turoniar bitartean metatutako  ostreido mailak ematen du (transgresio handia).
Goi Kretazeoko kareharriak:
Bat bateko fazie aldaketaren emaitza dira. Unitatearen oina nahiko tupatsua da. Bertan mudstone-tupa txandakapena da nagusia. Unitatean gora joan ahala, kareharria masiboagoa bilakatuz doa.
Konglomeratu post-alpinoak:
 Ortoklonglomeratu monomiktiko petromiktiko karetsu intraformazional autoktonoak dira. Goi kretazeoko unitatearekiko diskordanteki azaleratzen da.




TEKTONIKA
Cameros Arroan aurretik deskribatutako unitate litoestratigrafikoan egitura tektoniko desberdinak azaleratzen dira. Hauek arroak izan duen eboluzio geologikoa ulertzen dute, hala ere, eremu honetan ez dira oso anitzak edo ez dira ongi azaleratzen. Gainera, egitura tektoniko hauek garai desberdinetan egokituak izan dira.
Kanbriarreko kuartzo arenitei dagokionez, tektonikoki nahiko konplexuak dira. Unitate hau tolestuta dago. Toles hauen ardatza inklinatuta dago, izan ere, gontzak ipar-mendenalderantz 30º okertzen dira. Egitura hauek, gainera, zabalak dira. Aztertutako sinformearen alpeen okerdurak hurrengoak dira: N040E, 46SE eta N160E, 60SE dira, beraz, tolesaren bergentzia iparreranzkoa da.  Sinforme sinklinal eta antiforme antiklinalak failatuta azaleratzen dira, desplazamendu bat adieraziz. Faila eta diaklasak kuartzozko zainez daude beterik. Geruzetan, bai lutita eta baita kuartzo arenitetan, zizaila egiturak egokituak izan dira. Egitura hauek C-S  egiturak dira eta iparralderanzko zizaila noranzkoa erakusten dute. 
Jurasikoko tupa eta kareharri eta tupetan bestelako egitura tektonikoak agertzen dira, lekuan lekuko desberdinak direnak. Mazuecos-en sinforme sinklinal eta antiforme antiklinal leun eta zabal jarraituak azaleratzen dira. Egitura hauek ez daude failatuta. Toles hauek bizkarroiak dira, Z motakoak hain zuzen ere. Cubillejon aldiz, egitura nagusi bat soilik bereiz daiteke, antiforme antiklinal bati dagokiona. Antiklinalen alpeen orientazioei dagokionez, iparraldeko alpekoa N128E, 20NE da eta hegoaldekoa berriz, N108N, 10SW. Gontzaren bergentziari dagokionez, iparralderanzkoa da. Iparraldeko alpean, azkenik, unitatearen segida ez da osorik azaleratzen, bertan dagoen faila baten ondorioz.
Jurasikoko kareharri eta parakonglomeratuetan tektonika oso sinplea da. Bertan, lekuan lekuko, failak egokituak izan dira. Hauek materialen errepikapena eta xehatzea eragiten dute. 
Goi Kretazeoko kareharri eta tupek sinforme sinklinalak  dituzte egokituak. Sinklinal hauek eskegiak dira. Ezin izan da eremu honetako datu gehiagorik hartu.
 Erdi-Goi Triasikoko buztin, Behe Kretazeoko tupa eta Goi Albiarreko hareetan ez da egitura tektonikorik antzeman edo bereizi, hauen trinkotasun txikiaren ondorioz.

EBOLUZIO GEOLOGIKOA
Cameros Arroaren eboluzio geologikoa nahiko konplexua da, hainbat fase tektonosedimentario jasan baitu.  Aztertutako arroak bi orogenia prozesu desberdin pairatu ditu; Orogenia Hertziniarra eta Orogenia Alpetarra, non egitura eta prozesu anitz eman diren.
Paleozoikoan zehar sedimentu anitz metatu ziren eremuan, Kanbriarretik Karboniferorarte. Hala ere, duela 380 milioi urte (m.u.), Laurasia eta Gondwana kontinenteen kolisioarekin emandako Pangea superkontinentearen sorreraren eta honek eragindako konpresioaren ondorioz arroa alderanztu egin zen. Etapa horretan higadura zen nagusi, zeinak sekuentzia sedimentarioaren gehiengoa desagerrarazi zuen. Orogenia Hertziniarreko aztarna nagusia Kanbriarreko ortokonglomeratuak dira. Gainera, hauek jasandako metamorfismoak ez du ingurune sedimentarioaren informaziorik ematen, beraz hau urria da. Honetaz gain sedimentu goiztiarragoetan mikaeskistoak eta bestelako arroka metamorfikoak aurkitu daitezke higakin bezala.
Duela 280 m.u. Orogenoaren kolapsoa eman zen, arro berri bat emanez. Arro honetan metatutako hurrengo sedimentuak Permo-Triasikoko Bundtsandstein Formazioa da. Formazioa ez-jarraitua eta lodiera desberdinekoa denez, higakin kono edota kono alubial desberdinen metaketen ondorio da. Ortokonglomeratuen klastoak Kanbriarreko kuartzo arenitetan dute jatorria. 
Arroaren irekitzea aurrera eman ahala, Erdi-Goi Triasiko bitartean, Trias Keuper fazieak metatzen hasi ziren. Ingurune Sedimentarioari dagokionez, Sebkha ingurunea garatu zen, zeina itsas mailatik gertu zegoen lautada izan zen eta ekaitzaldietan bertako ur saturatua sartzen zen. Ondoren, lurrunketa prozesuek mineral ebaporitikoen hauspeaketa eragin zuen, buztin, igeltsu edo anhidrita eta halita metakinak emanez. 
Arroaren irekitzearekin batera emandako subsidentziak arroaren hondorapena eragin zuen. Ondorioz, itsasoko urarekiko zegoen harremana handitu zen, izan ere, gero eta ur emaria handiagoa izan zen. Jurasiko goiztiarrean,  ingurunea erdi-Sebkha eta erdi-itsastarra bilakatu zen. Egoera honek, mineral ebaporitikoekin batera kareharrien metaketa eragin zuen.  Unitate honek Keuper faziekin zuen harremanak dolomitizazio prozesuak eragin zuen, non magnesioa kaltzioarekin trukatu zen zulo mikrokristalinoak sortuz. Gainera, igeltsuaren disoluzioak arrokan hutsune angelutsuen sorrera eragin zuen, hauek karniolak bilakatuz.
Arroa gero eta gehiago hondoratzean, fazie berriak sortu ziren. Behe Jurasikoan,  karbonatozko arrapala (hemi)pelagikoa garatu zen. Sekuentzia sedimentarioak honen erretrogradazioa erakusten du. Itsas ertzetik sakonera, estromatolito zapalduak bizi izan ziren, ooidezko barrez babestuta. Ondoren gero eta ingurune tupatsuagoak aurkitzen dira sakonera handitu ahala. Bertan tartekatzen diren mudstone eta tupek Milancovitch zikloen isla dira. Platafomako sedimentuak dira sakonera handienekoak. 
Pultso tektonikoen ondorioz, arroa azaleratzen hasi zen, edo honen progradazioa eman zen, gero eta sakonera gutxiagoko fazieak agertuz. Belaki fosilak dituzten Bafflestoneak emari detritiko gutxiko ingurune fotikoak adierazten dute. Goi Jurasikoan emari detritikoak handitu egin ziren, inguruko mendien atxatzeak eragindako higaduraren ondorioz. Azpiunitate honen lodiera aldakorra da depozentroan handiagoan izanik. 

